
U G O V O R 
sanacija svlačionica dvorane Zetra 

 
UGOVORNE STRANE 
 

1. KJP „ZOI'84“ OCS d.o.o., ul.  Alipašina bb, 71000 Sarajevo, koga zastupa direktor 
mr. sci. Nevres Alispahić  

      Identifikacijski broj: 4200347000004  
      (u daljem tekstu: Naručilac)    
 
        i 

 
2. OD DIZAJN ,  Gora 48 ,  71320 Vogošća, koga zastupa Sejad Hajro,  
      Identifikacijski broj: 4301472780004 
      Identifikacijski broj obveznika PDV-a: 301472780004 

            Transakcijski broj banke, ime i sjedište banke: 161-000-00604200-50  Raiffaisen 
Banka d.d. 

      (u daljem tekstu: Izvršilac) 
 

PREDMET UGOVORA  
Član 1. 

Predmet ovog ugovora je sanacija svlačionica na Zetri prema pozivu Naručioca broj: 108/19 
od 10.01.2019. godine. i ponudi Izvršioca broj: 01/19 od  11.01.2019. godine, koja je u 
prilogu ovog Ugovora i čini njegov sastavni dio. 

 
Član 2. 

Mjesto izvršenja ugovorenih poslova obaviće se na adresi Alipašina bb, u roku od 15 ( 
petnaest )  dana od dana potpisa ugovora . 
 
CIJENA I NAČIN PLAĆANJA 
 

                                                               Član 3. 
(1) Ukupna predračunska vrijednost ovog ugovora iznosi 5.974,59 KM (Slovima: 
pethiljdadevetstosedamdesetčetiri i 59/100 konvertibilnihmaraka) bez PDV-a, odnosno 
ukupna vrijednost ovog ugovora iznosi 6.990,27 KM (slovima: 
šesthiljadadevetstotinadevedeset i 27/100 konvertibilnihmaraka) sa PDV-om a u skladu sa 
jediničnim cijenama iz ponude Izvršioca broj:  01/19 od 11.01.2019. godine, koja čini sastavni 
dio ovog ugovora. 
 
(2) Ugovorena cijena sadrži sve troškove isporuke potrebnih materijala, izrade i ugradnje na 
lokaciji ugovornog organa. Ukupne cijene - navedene u stavu 1. ovoga člana su fiksne, te je 
isključena svaka mogućnost povećanja fiksno ugovornih cijena. 
 
(3) Naručilac će izvršiti plaćanje iznosa iz člana 3. ovog ugovora u roku od 15 dana od dana 
završetka svih poslova te prijema fakture i zapisnika o kvalitativno-kvantitativnom prijemu. 

 
ROK IZVRŠENJA  

Član 4. 
(1) Odmah po zaključenju ovog ugovora, Naručilac se obavezuje uvesti Izvršioca u posjed 
lokacija na kojima treba da se izvrši sanacija . 
 
(2) Smatra se da je Izvršilac obišao i detaljno pregledao buduće gradilište i okolinu te da je 
bio upoznat sa svim bitnim elementima za podnošenje ponude a posebno sa onim 
elementima koji utiču na organizaciju, primjenu odeređenih tehnologija izvođenja radova te 
svim ostalim okolnostima koji utiču na podnošenje ponude. 



 
(3) Shodno navedenom, Izvršilac nema pravo zahtjevati povećanje cijene ili drugih naknada, 
pozivajući se da u vrijeme podnošenja ponude nije bio detaljno upoznat sa prilikama na 
lokaciji. 
 
(4) Ukoliko Izvršilac ne bude na ugovoreni način i u ugovorenom roku izvršio sve ugovorene 
obaveze, dužan je Investitoru platiti na ime ugovorene kazne penale  1 ‰ (jedan promil) od 
ugovorene cijene radova, za svaki dan prekoračenja roka završetka objekta, a najviše 5 % 
od ugovorenog iznosa. Obaveza plaćanja ugovorene kazne utvrđuje se prilikom konačnog 
obračuna.  
 
(5) Plaćanje ugovorne kazne će se izvršiti umanjenjem fakture po završetku poslova u visini 
ugovorne kazne.Plaćanje ugovorene kazne (penala) ne oslobađa Izvršioca obaveze da u 
cjelosti završi i preda na upotrebu ugovoreni objekat. 
 
(6) Ako Naručiocu nastane šteta zbog prekoračenja ugovorenog roka završetka radova u 
iznosu većem od ugovorenih i obračunatih penala - kazne, tada je Izvršilac dužan da plati 
Naručiocu pored ugovorene kazne (penale) i iznos naknade štete koji prelazi visinu 
ugovorene kazne.  
 

Član 5. 
Ugovoreni rok se može produžiti usljed:  
 
a) više sile, što podrazumijeva vanjske vanredne događaje, vremenske uslove, pojave ili 
prirodne događaje /požar, poplava, potresi i sl./,  
b) mjera predviđenih aktima nadležnih organa,  
za onoliko vremena koliko su trajale okolnosti iz tač. a) i b), uključujući i dobijanje svih 
potrebnih dozvola koje je Investitor obavezan obezbijediti, uzimajući u obzir i objektivno 
vrijeme potrebno za ponovnu organizaciju rada i nastavak radova.  
 

Član 6. 
Obaveze Izvršioca: 
 
a) da usluge koje su predmet ovog ugovora odgovaraju datoj ponudi i propisima, 

standardima, tehničkim normativima i normama kvaliteta koji važe za ovu vrstu usluga; 
b) da usluge koje su predmet ovog ugovora uradi na lokaciji Naručioca; 
c) da ugradnju izvede svojom radnom snagom i opremom, da obezbjedi dovoljnu radnu 

snagu kako bi ugradnju izveo u ugovorenom roku; 
d) preduzme mjere sigurnosti radova, zaposlenika te obezbijedi i provođenje propisa iz 

oblasti zaštite na radu; 
e) eventualne primjedbe od strane komisije za kvalitativni i kvantitativni prijem otkloni u što 

kraćem roku; 
f) u svemu poštuje ugovorene i sigurnosne mjere, i bez posebnog odobrenja Investitora ne 

može davati nikakve podatke drugim organizacijama, građanima ni sredstvima javnog 
informisanja o lokaciji gdje se materijal isporučuje i izvode usluge; 

g) omogući Naručiocu i od njega ovlaštenim licima pristup objektu u bilo koje vrijeme; 
h) omogući Naručiocu da, u bilo koje vrijeme, izvrši svaku vrstu kontrole i provjere u pogledu 

izvođenja radova koji su predmet ovog Ugovora, vrste, količine i kvalitete korištenog 
materijala i opreme kao i u vezi sa poštivanjem Ponude. 

 
STUPANJE NA SNAGU I RJEŠAVANJE SPOROVA 
 

Član 7. 
Ovaj ugovor stupa na snagu danom obostranog potpisivanja od strane ovlaštenih lica 
ugovornih strana i zaključuje se na period od 30 dana . 



 
 

Član 8. 
Svaka od ugovornih strana može otkazati ovaj ugovor pismenim putem uz otkazni rok od 15 
(petnaest) dana iz svih razloga propisanih Zakonom o obligacionim odnosima. 
 

Član 9. 
Eventualno nastale sporove pri realizaciji ovog ugovora, ugovorne strane će rješavati mirnim 
putem, u protivnom, ugovara se nadležnost suda opće stvarne nadležnosti. 
 
OSTALE ODREDBE 

Član 10. 
Izvršiocu se postavlja uslov da nema pravo da zapošljava, u svrhu izvršenja ovog ugovora, 
fizička ili pravna lica koja su učestvovala u pripremi tenderske dokumentacije, ili su bila u 
svojstvu člana ili stručnog lica koja je angažovala Komisija za javne nabavke, nadležna za 
dodjelu ovog ugovora, najmanje 6 (šest) mjeseci po zaključenju ugovora. 
 

Član 11. 
Punovažne i obavezujuće su samo one izmjene i dopune ovog ugovora koje su ugovorne 
strane sačinile sporazumno i u pisanoj formi. 
 

Član 12. 
Za sve što nije regulisano ovim ugovorom, primjenjivaće se odredbe Zakona o obligacionim 
odnosima. 

Član 13. 
Ovaj ugovor stupa na snagu danom potpisivanja obje Ugovorne strane. 

 
Član 14. 

Ovaj Ugovor je sačinjen u 4 (četiri) istovjetna primjeraka, od čega svaka Ugovorna strana 
zadržava po 2 (dva) primjerka. 
 
 
 
 
 
 
 
 
 

ZA IZVRŠIOCA 
 

 ZA NARUČIOCA 
 

 
            Sejad Hajro, direktor 
 

     mr.sci.  Nevres Alispahić, direktor   
     

 
 
Datum:__.__.2019. godine 
 
Broj: _________/19 

  
 
Datum: 14.01.2019. godine 
 
Broj: 151/19 

 

 

 





 

 


